
ભારતની પ્રજાનો જો કોઈ 
સૌથી મોટો દુશ્મન હોય 

તો તે સરકારી તંત્રનો ભ્રષ્ટાચાર છે. 
આ ભ્રષ્ટાચારને કારણે સરકારી 
તંત્ર પ્રજાના જાન સાથે રમતાં 
સ્થાપિત હિતો સાથે હાથ મિલાવે 
છે અને તેમને છૂટો દોર આપે છે. 
દિલ્હીના માલવીય નગરમાં હોટેલ 
તરીકે વપરાતી ઇમારતમાં આગ 
લાગી અને ૨૧ લોકોના જીવ ગયા 
તે માટે પણ દિલ્હીનું સરકારી 
તંત્ર ગુનેગાર છે. આગની ઘટના 
પછી તપાસનું નાટક કરીને આ 
ગુનેગારોને બચાવી લેવાનો વ્યાયામ 
શરૂ થઈ ગયો છે. 

આ ઘટના બાદ નિયમોની 
અવગણના અને સુરક્ષાની 
બેદરકારી અંગે અનેક ગંભીર 
પ્રશ્નો ઊભા થઈ રહ્યા છે. દિલ્હી 
ફાયર સર્વિસના ભૂતપૂર્વ વડા 
અતુલ ગર્ગે જણાવ્યું કે આ એક 
રહેણાંક ઇમારત હતી, જેણે બેડ 
એન્ડ બ્રેકફાસ્ટ લાઇસન્સ લીધું 
હતું. આ યોજના હેઠળ કોઈના 
મકાનમાં વધારાના ઓરડા હોય 
તો તેને હોમસ્ટે માટે લાઈસન્સ 
આપવામાં આવે છે. તેમાં વધુમાં 
વધુ આઠ કમરા માટે જ મંજૂરી 
આપવામાં આવે છે, પરંતુ અહીં ૨૫ 
રૂમ બનાવવામાં આવ્યા હતા, તો 
પણ લાઈસન્સ આપનારી સરકારી 
સંસ્થાએ લાંચ લઈને આંખ આડા 
કાન કર્યા હતા. આ ઇમારતનો 
ગેરકાયદેસર રીતે હોટલ તરીકે 
ઉપયોગ થતો હતો. તેના ભોંયરામાં 
રેસ્ટોરાં ચાલતી હતી, જેના માટે પણ 
લાઈસન્સ લેવામાં આવ્યું નહોતું. આ 
ઇમારતમાં દરેક સલામતી નિયમોનું 
ઉલ્લંઘન કરવામાં આવી રહ્યું હતું. 
અકસ્માતમાં મોટી સંખ્યામાં મૃત્યુનું 
કારણ સલામતી સાધનો અને 
બહાર નીકળવાના રસ્તાઓનો 
અભાવ પણ માનવામાં આવી રહ્યો 
છે. દરવાજામાં એક ઇલેક્ટ્રોનિક 
લોક હતું. આગ લાગી ત્યારે તે બંધ 
થઈ ગયું, લોકો નીચે આવ્યાં અને 
પોતાનો જીવ બચાવવા દોડ્યાં હતાં 
પણ બહાર નીકળી શક્યાં નહીં. 
ત્યાં ફક્ત એક જ સીડી હતી. જો 
તેને હોટલ તરીકે મંજૂરી આપવામાં 
આવી હોત, તો તેમાં બે સીડી હોત. 
આટલું જ નહીં, ત્યાં ન તો પાણીની 
ટાંકી હતી, ન તો સીડી, ન તો 
અગ્નિશામક વ્યવસ્થા. બ્રેડ એન્ડ 
બ્રેકફાસ્ટ યોજના હેઠળ ફાયર 
સેફ્ટી લાઈસન્સ પણ લેવામાં આવ્યું 
નહોતું; તેમ છતાં ફાયર વિભાગ 
દ્વારા લાંચ લઈને રજા આપવામાં 
આવી હતી.

 ઘટનાસ્થળે હાજર ઘણાં 
લોકોએ પ્રશ્ન કર્યો કે જો મિલકતનું 
નિરીક્ષણ કરવામાં આવ્યું હોત તો 
શું બેદરકારી શોધી શકાઈ હોત. 
દિલ્હીમાં આમ આદમી પાર્ટીના 
પ્રમુખ સૌરભ ભારદ્વાજે કટોકટી 
સેવાઓ દ્વારા પ્રતિભાવમાં વિલંબ 
અંગે પ્રશ્નો ઉઠાવ્યા છે. તેમણે કહ્યું 
કે આ પહેલી ઘટના નથી કે જ્યાં 
આગમાં ફસાયેલાં લોકો મૃત્યુ પામ્યાં 
હોય. સરકાર તપાસની જાહેરાત 
કરે છે પણ રિપોર્ટ આવતો નથી. 
સરકારે સમજાવવું જોઈએ કે ફાયર 
બ્રિગેડ જેવી કટોકટી સેવાઓના 
આગમનમાં વિલંબ કેમ થયો. 
નિરીક્ષણના અભાવ અંગે અતુલ 
ગર્ગ કહે છે કે હોટેલ બી એન્ડ બી 
લાયસન્સ પર ચાલી રહી હતી. તેનું 
નિરીક્ષણ કેમ ન કરવામાં આવ્યું? 
કોઈને તો જવાબદાર ઠેરવવું જ 
જોઈએ. આવી ઇમારતોને લાઇસન્સ 
આપતી સત્તા પર પણ પ્રશ્ન 
ઉઠાવવો જોઈએ.

એક અમેરિકન નાગરિક 
માઈકલ પોતાના પરિવારની 

સારવાર માટે દિલ્હી આવ્યો હતો. 
તે ફ્લોરિશ બી એન્ડ બીની બાજુમાં 
આવેલી એક સમાન હોટલમાં 
રોકાયો હતો. માઇકલે કહ્યું કે 
ઇમારત આગમાં લપેટાઈ ગઈ હતી. 
મેં ઘણાં લોકોને કૂદતાં જોયાં હતાં. 
અહીં ફક્ત એક જ પ્રવેશદ્વાર અને 
બહાર નીકળવાનો રસ્તો હતો. 
બીજો કોઈ રસ્તો નહોતો, જેના 
કારણે ઘણાં લોકો પોતાને બચાવી 
શક્યાં નહીં. ફાયર બ્રિગેડના 
નિયમો મુજબ દરેક કોમર્શિયલ 
ઈમારતમાં કટોકટીમાં બહાર 
નીકળવાનો વધારાનો રસ્તો હોવો 
જોઈએ. આ હોટેલે ફાયર બ્રિગેડનું 
લાઈસન્સ જ લીધું નહોતું, માટે 
તેને કટોકટીનો દરવાજો મૂકવાની 

જરૂર જ પડી નહોતી. અકસ્માતમાં 
આટલી મોટી જાનહાનિનું સૌથી 
મોટું કારણ એક જ પ્રવેશદ્વાર અને 
બહાર નીકળવાનો રસ્તો છે.આગ 
લાગ્યા પછી સ્થાનિક લોકો મદદ 
માટે સૌથી પહેલાં પહોંચ્યાં હતાં. 
મેક્સ હોસ્પિટલની સુરક્ષામાં કામ 
કરતા વસીમ રઝા અને તેમના 
ઘણા મિત્રો આગમાં ફસાયેલાં 
લોકોને બચાવવામાં વ્યસ્ત હતાં. 
વસીમે જણાવ્યું કે હોટેલનો મુખ્ય 
દરવાજો બહારથી બંધ હતો. તેને 
કટરથી કાપવો પડ્યો હતો. બહાર 
નીકળવાનો રસ્તો બંધ હોવાથી 
લોકો અટવાઈ ગયાં અને અમને 
તેમના સુધી પહોંચવામાં મુશ્કેલી 
પડી. ઘણા પ્રયત્નો પછી જ્યારે 
હું અને દિલ્હી પોલીસના કેટલાક 
કર્મચારીઓ ઇમારતમાં પ્રવેશી 
શક્યા, ત્યારે અમે જોયું કે આખી 
ઇમારત ધુમાડાથી ભરેલી હતી. 
અમને ઘણાં લોકો રૂમની અંદર, 
પલંગ નીચે અને ઉપરના માળે 
શૌચાલયમાં બેભાન અવસ્થામાં 
મળ્યાં હતાં. તેમાંથી મોટા ભાગનાં 
લોકો મૃત્યુ પામ્યાં હતાં. અમે 
કેટલાંક લોકોને CPR આપીને 
બચાવવાનો પ્રયાસ કર્યો અને 
ઘણાંને જીવતાં બચાવી લેવામાં 
આવ્યાં હતાં. 

દિલ્હી ફાયર વિભાગે પણ 
સ્વીકાર્યું છે કે હોટલમાંથી બહાર 
નીકળવાનો કોઈ રસ્તો નહોતો, 
જેના કારણે મોટા ભાગનાં લોકો 
અંદર ફસાયેલાં રહ્યાં હતાં. આ 
ગંભીર બેદરકારી માટે ફાયર 
વિભાગ જવાબદાર હતો.

કોમનવેલ્થ ગેમ્સ દરમિયાન 
રાજધાની દિલ્હીમાં પ્રવાસીઓ 
માટે રહેવા માટે રૂમની ઉપલબ્ધતા 
વધારવાના ઉદ્દેશથી રજૂ કરાયેલી 
B&B યોજના હેઠળ ફક્ત તે જ 

મિલકતોની નોંધણી કરાવી શકાય 
છે જ્યાં માલિકો પોતે રહે છે. આ 
હોટેલમાં માલિક પોતે રહેતા નથી 
તો પણ તેને મંજૂરી આપી દેવામાં 
આવી હતી. આ યોજના હેઠળ 
સેંકડો મકાનોને તગડી લાંચ લઈને 
પરવાનગી આપી દેવામાં આવી 
હતી, જે ડેથ ટ્રેપ જેવાં બની ગયાં 
છે. હવે આગની દુર્ઘટના પછી 
આખી યોજના રદ કરવામાં આવી 
છે, પણ તેમ કરવાથી ૨૧ હુતાત્મા 
પાછા આવવાના નથી. 

રાષ્ટ્રીય રાજધાની પ્રદેશ દિલ્હી 
(અતુલ્ય ભારત) બોર્ડિંગ અને 
બેડરૂમ સ્થાપના (નોંધણી અને 
નિયમન) અધિનિયમ, ૨૦૦૭ 
હેઠળ આવી મિલકતનો ઉપયોગ 
હોટલ, ગેસ્ટ હાઉસ, હોસ્ટેલ 
અથવા વાણિજ્યિક રહેઠાણ 
સ્થાપના તરીકે થઈ શકતો નથી. 
દિલ્હીના હૌઝ રાની વિસ્તારમાં જ્યાં 
ફ્લોરિશ સ્ટેઝ નામની આ મિલકત 
આવેલી છે, ત્યાં બી એન્ડ બી 
યોજના હેઠળ નોંધણીના આધારે 
ઘણી અન્ય હોટલો કાર્યરત છે. આ 
ઇમારતની નીચે એક રેસ્ટોરન્ટ 
પણ ગેરકાયદે ચાલે છે. નજીકમાં 
ઘણી હોટલો મળી, જે સમાન 
નોંધણીઓ પર કાર્યરત હતી. વર્ષ 
૨૦૨૩ ના ડેટા અનુસાર દિલ્હીમાં 
આવાં ૪૩૨ ઘરો છે, જે B&B તરીકે 
નોંધાયેલાં છે અને તેમાં ૨,૨૦૦ 
થી વધુ રૂમો છે. ગયા અઠવાડિયે 
જ દિલ્હીની ભાજપ સરકારે એક 
નવી બી એન્ડ બી પોલિસી બનાવી 
હતી, જે હેઠળ ૮ રૂમ અને ૧૬ 
બેડ ધરાવતી મિલકતોને બી એન્ડ 
બી તરીકે રજીસ્ટર કરાવી શકાય 
છે. આ નીતિ હેઠળ, સી.સી.
ટી.વી. કેમેરા, પોલીસ ચકાસણી 
અને સલામતીના નિયમોનું પાલન 
ફરજિયાત છે. જો આ હોટેલની 
ચકાસણી પોલીસ દ્વારા કરવામાં 
આવી હોય તો તેમાં ગેરકાયદે 
વસવાટ કરવામાં આવી રહ્યો છે, 
તેની જાણ પોલીસને થઈ જ હશે. 
આ સંયોગોમાં પોલીસે તગડી લાંચ 
લઈને હોટેલ ચલાવવાની પરવાનગી 
આપી હોય તે સ્વાભાવિક છે. આવી 
પરવાનગી આપનારા ઉચ્ચ પોલીસ 
અધિકારીઓને પણ જેલમાં ધકેલી 
દેવા જોઈએ.

આગની ઘટના પછી દિલ્હીના 
એલજી દ્વારા ઉચ્ચ સ્તરે તપાસનો 
આદેશ આપવામાં આવ્યો છે. આ 
તપાસ લોકોના ગુસ્સાને શાંત 
પાડવા અને તેમની આંખમાં ધૂળ 
નાંખવા માટે યોજવામાં આવતી 
હોય છે. તેનો રિપોર્ટ આવતા 
મહિનાઓ અને ક્યારેક વર્ષો વીતી 
જતાં હોય છે. રિપોર્ટમાં ઘટના 
માટે જવાબદાર મોટાં માથાંને 
છોડી દેવામાં આવતાં હોય છે અને 
નાના અધિકારીઓના માથે દોષનો 
ટોપલો ઢોળી દેવામાં આવતો હોય 
છે. જો માર્યા ગયેલા ૨૧ હુતાત્માને 
ન્યાય આપવો હોય તો દિલ્હીનાં 
મુખ્ય પ્રધાન, લેફ્ટનન્ટ ગવર્નર, 
પોલીસ વડા અને ફાયર બ્રિગેડના 
વડાની તાત્કાલિક ધરપકડ કરીને 
તેમની સામે ૨૧ વ્યક્તિની હત્યાનો 
મુકદ્દમો ચલાવવો જોઈએ.
- આ લખેમા ંપ્રગટ થયલેા ંવિચારો લખેકના ંપોતાના છે.

દિલ્હીના એલજી દ્વારા ઉચ્ચ સ્તરે તપાસનો આદેશ આપવામાં આવ્યો છે. આવી તપાસ લોકોના 
ગુસ્સાને શાંત પાડવા અને તેમની આંખમાં ધૂળ નાંખવા માટે યોજવામાં આવતી હોય છે

દિલ્હીમાં આગની દુર્ઘટના માટે  
સરકારી તંત્રનો ભ્રષ્ટાચાર જવાબદાર છે

 સંજય વોરા 

અનુસંધાન... પાના પહેલાનું

બેંક લંૂટ: કુંદન ભગત સુરત પોલીસને હવાલે 
કુંદન ભગત એકે 47ના કેસમાં બિહારની જેલમાં 
હતો, એક મહિનાની મહેનતે પોલીસને કબજો મળ્યો
કુંદન ભગતને લઈને ટીમ સુરત આવવા રવાના

સુરત: એક મહિના કરતા વધુ 
સમય પૂર્વે વરાછાની બેંકમાંથી રૂ. 
50 લાખની લૂંટ કરનારી ટોળકીના 
સૂત્રધાર કુંદન ભગતનો એક મહિના 
પછી કબજો મેળવવામાં સુરત પોલીસ 
સફળ રહી છે. તેનો કબજો લઈ સુરત 
પોલીસની ટીમ બિહારથી સુરત 
આવવા રવાના થઈ ચૂકી છે. તેની 
પૂછપરછમાં વધુ રહસ્યો પરથી પરદો 
હટવાની શક્યતા નકારી શકાય તેમ 
નથી.

વરાછાના લંબેહનુમાન રોડ પર 
આવેલી એસબીઆઈમાં ગઈતા. 
27મી એપ્રિલે પાંચ લૂંટારુઓ ત્રાટક્યા 
હતા. જેણે પિસ્તોલ બતાવી ડરાવી 
ધમકાવી, બેંક કર્મચારીને માર મારી 
રૂ. 50 લાખની લૂંટ કરી હતી. 
ધોળે દિવસે લૂંટની ઘટના બનતા 

પોલીસને પડકાર ફેંકનારી આ ઘટના 
સંદર્ભે પોલીસે અલગ અલગ ટીમો 
બનાવી આરોપીઓને પકડી પાડવાની 
કામગીરી હાથ ધરી હતી. જેમાં બે 
આરોપીઓ ઉત્તરપ્રદેશથી પકડાયા 
હતા. પકડાયેલા બન્નેમાંથી એક લૂંટ 
વખતે હાજર હતો જ્યારે બીજો તેને 
મદદ કરવામાં સાથે હતો. આ ઉપરાંત 
લૂંટ કરનારા અન્ય એક આરોપીને 
ચંપારણ્ય ખાતેથી પકડી પાડ્યો હતો.

પોલીસની તપાસમાં એવી હકીકત 
સપાટી પર આવી હતી કે બિહારની 
પટના જેલમાં બેઠા બેઠા રીઢા 
ગુનેગાર કુંદન ભગતે તેની ગેંગ 
મારફતે આ લૂંટને અંજામ આપવાનું 
કાવતરું ઘડ્યું હતું. જેથી સુરત પોલીસે 
કુંદન ભગતનો કબજો મેળવવાની 
કાયદાકીય કાર્યવાહી હાથ ધરી 

હતી. કુંદન ભગત એકે 47ના કેસમાં 
એનઆઈએના હાથે પકડાયો હોવાથી 
એનઆઈએની કસ્ટડી ગણાય. જેથી 
તેનો કબજો લેવામાં પોલીસને થોડો 
સમય લાગ્યો હતો. વરાછા પોલીસની 
ટીમે કબજો મેળવવા માટે ત્રણ ધક્કા 
ખાધા ત્યારે ત્રીજા ધક્કે કબજો મળ્યો 
હતો. 

હવે આ ગુનાના માસ્ટર માઇન્ડ 
કુંદન ભગતનો કબજો મળી ચૂક્યો છે 
ત્યારે તેને લઈ એક ટીમ બિહારથી 
સુરત આવવા રવાના થઈ ચૂકી છે. 
કુંદન ભગત સુરત પહોંચ્યા બાદ તેની 
પૂછપરછમાં ગેંગના અન્ય સાગરીતો 
જે હજુ સુધી પોલીસના હાથમાં નથી 
આવ્યા તેની માહિતી મળવા સાથે 
અન્ય વધુ વિગતો બહાર આવવાની 
શક્યતા છે.

વેસુના મનીઆર્કેડના બેઝમેન્ટમાં 
યુવકને ચપ્પુની અણીએ લંૂટી લેવાયો
બારડોલીના યુવાનના 
રોકડા ૩,૫૦૦ લૂંટી 
૧૪,૦૦૦ ઓનલાઇન 
ટ્રાન્સફર કરાવ્યા 
------------------------ 
વેસુ પોલીસે ત્રણ 
લૂંટારામાંથી ઉધનાના 
અજય ખલાનેને ઝડપી 
લીધો

સુરત: વેસુના મની આર્કેડ 
કોમ્પ્લેક્સમાં ખરીદી અર્થે આવેલા 
એક યુવકને ત્રણ શખ્સોએ લિફ્ટ પાસે 
આંતરી, બળજબરીપૂર્વક બેઝમેન્ટમાં 
લઈ જઈ ચપ્પુની અણીએ ધમકાવીને 
રોકડ અને ગુગલ પે મારફતે 
ઓનલાઈન ટ્રાન્ઝેક્શન કરાવી કુલ 

રૂ.૧૭,૫૦૦ની લૂંટી લેવાયા હતા. જો 
કે વેસુ પોલીસે ગણતરીના કલાકોમાં 
જ આરોપીને ઝડપી લીધો હતો.

બારડોલીના ધામરોડ ખાતે આવેલી 
શાલીગ્રામ રેસિડેન્સીમાં રહેતા અને 
માર્કેટિંગ ક્ષેત્ર સાથે સંકળાયેલા ૩૫ 
વર્ષીય જય બકુલેશચંદ્ર સોલંકી ગઇ 
તારીખ ૩ જૂનના રોજ સાંજે વેસુના 
મની આર્કેડ ખાતે આવ્યા હતાં.  લિફ્ટ 
પાસે ઊભેલા જયભાઈને ત્યાં હાજર 
અજય રાજેન્દ્ર ખલાને (ઉ.વ.૨૯, 
રહે. માધવ નગર, ઉધના), પ્રદીપ 
જયરામ આહિરે (રહે. ઉધના) 
અને વિજય નામના ત્રણ શખ્સોએ 
નિશાન બનાવ્યા હતા. ત્રણેય જણાએ 
જયભાઈને ધક્કો મારી બળજબરીથી 
લિફ્ટમાં બેસાડી દીધા હતા અને 
લિફ્ટ સીધી બેઝમેન્ટમાં લઈ ગયા 
હતા. બેઝમેન્ટમાં આરોપીઓએ  

ધારદાર ચપ્પુ જય સોલંકીના પેટ પર 
મૂકી દીધું હતું અને બૂમાબૂમ કરશે 
તો જાનથી મારી નાખવાની ધમકી 
આપી હતી. 

લૂંટારાઓએ તેમનો કોલર પકડીને 
તેમને મુક્કા મારવાનું શરૂ કરી 
તેમના ખિસ્સામાંથી આરોપીઓએ 
રૂ.૩,૫૦૦ની રોકડ કાઢી લીધી 
હતી. ત્યારબાદ મોબાઈલમાંથી 
બળજબરીપૂર્વક રૂ.૧૪,૦૦૦ ગુગલ પે 
એપ દ્વારા પોતાના ખાતામાં ટ્રાન્સફર 
કરાવી લીધા હતા અને ત્રણેય શખ્સો 
ત્યાંથી રફુચક્કર થઈ ગયા હતા. 
તેમણે કરેલી ફરિયાદના આધારે વેસુ 
પોલીસે મુખ્ય આરોપી અજય રાજેન્દ્ર 
ખલાને ઝડપી પાડી જેલભેગો કર્યો 
છે. જ્યારે બે ફરાર આરોપીઓ પ્રદીપ 
આહિરે અને વિજયને પકડી પાડવા 
માટે ચક્રોગતિમાન કર્યા છે.

મોદી આજે સુરત-...
ઇન્ફ્રાસ્ટ્રક્ચર પ્રોજકે્ટ્સની સમીક્ષા 

કરશે. ત્યારબાદ સુરતમાં આયોજિત 
જાહરે કાર્યક્રમમાં વિવિધ વિકાસ 
પ્રોજકે્ટ્સનુ ંલોકાર્પણ અન ેશિલાન્યાસ 
કરીન ે જનસભાન ે સંબોધન કરશે. 
સુરતમાં વડાપ્રધાન માર્ગ, ઊર્જા, 
આરોગ્ય અન ે ઔદ્યોગિક ક્ષેત્રના 
મહત્ત્વપરૂ્ણ પ્રોજકે્ટ્સન ેસમર્પિત કરશે. 
તમેાં વડોદરા -મુબંઈ એકસપ્રેસવનેા 
પકેેજ-6 અન ે 7નુ ં લોકાર્પણ મખુ્ય 
આકર્ષણ રહશેે, જ ે ગજુરાત અને 
મહારાષ્ટ્ર વચ્ચે ઝડપી પરિવહન 
અન ેઆર્થિક જોડાણન ેવધ ુમજબૂત 

બનાવશે. આ ઉપરાંત આદિવાસી 
વિસ્તારોમાં કનકે્ટિવિટી વધારવા તથા 
સ્ટેચ્યુ ઓફ યનુિટી સુધીની મસુાફરી 
વધ ુસરળ બનાવવા માટે NH-56ના 
મહત્ત્વપરૂ્ણ વિભાગોન ે ચાર માર્ગીય 
બનાવવાના પ્રોજકે્ટનો શિલાન્યાસ પણ 
કરવામાં આવશે. આરોગ્ય ક્ષેત્રમાં સુરત 
ખાત ે200 બેડની અત્યાધનુિક ESIC 
હોસ્પિટલનુ ંઉદઘાટન કરવામાં આવશે. 
હોસ્પિટલમાં 24 કલાક ઇમરજન્સી અને 
ટ્રોમા કેર સહિતની આધનુિક સુવિધાઓ 
ઉપલબ્ધ રહશેે. સાથ ેજ ગજુરાતના 
વીજ પરુવઠા માળખાન ે મજબૂત 
બનાવવા માટે ટ્રાન્સમિશન નટેવર્ક 
વિસ્તરણ યોજનાઓનુ ંપણ લોકાર્પણ 
કરવામાં આવશે. વડાપ્રધાન વલસાડમાં 

વીજ વિતરણ સુધારણા યોજના, દહજે 
PCPIR અન ેસરીગામ GIDC ખાતે 
પ્રદષૂિત પાણીના શુદ્ધિકરણ અને 
નિકાલની સુવિધાઓ તમેજ જબુંસર 
બલ્ક ડ્રગ પાર્કના માળખાકીય વિકાસ 
પ્રોજકે્ટ્સન ેપણ રાષ્ટ્રન ેસમર્પિત કરશે.

દમણમાં નમો...
1,500 ઓપીડી દર્દીઓન ે સારવાર 
આપવાની ક્ષમતા ધરાવ ેછે. દમણમાં 
વડાપ્રધાન આશરે 1,630 કરોડના 
નવા પ્રોજકે્ટ્સનો શિલાન્યાસ પણ 
કરશ.ે તમેા ં આઇકોનિક બ્રિજ, 
દમણ કન્વેન્શન સને્ટર અન ેનશેનલ 
ઈન્સ્ટી. ઓફ ફેશન ટેકનોલોજી 
(NIFT) કેમ્પસ જવેા મહત્ત્પૂર્ણ 
પ્રોજકે્ટ્સનો સમાવશે થાય છે. આ 

પ્રોજકે્ટ્સ પ્રવાસન, રોકાણ અને 
રોજગારીની તકોમા ંવધારો કરશ ેતવેી 
અપકે્ષા છે. આ ઉપરાતં વડાપ્રધાન 
લક્ષ્યમાટે આશરે ₹885 કરોડના ચાર 
મહત્વપરૂ્ણ પ્રોજકે્ટ્સનો શિલાન્યાસ 
કરશ.ે કલ્પેની અન ેકદમત ટાપુઓ 
પર આધનુિક બદંર સવુિધાઓના 
વિકાસથી દરિયાઈ કનકે્ટિવિટી 
મજબતૂ બનશ,ે માછીમારોન ે લાભ 
મળશ ેઅન ેપ્રવાસન ક્ષેત્રન ેપણ વગે 
મળશ.ે વડાપ્રધાન બનેં કાર્યક્રમોમાં 
જનમદેનીને સબંોધીન ેવિકાસ અને 
આત્મનિર્ભર ભારતના વિઝન અગંે 
માર્ગદર્શન આપશ.ે

પાર્ક કરેલા લુફ્થાન્સા...
ઉમેર્યું હતું કે ઘટના સમયે ક્રૂ મેમ્બર્સ 

અને ગ્રાઉન્ડ સ્ટાફ એરક્રાફ્ટમાં હાજર 
હતા. એમ બ્લૂમબર્ગ ન્યૂઝે અહેવાલ 
આપ્યો હતો.  જર્મન એવિએશન 
જાયન્ટે ઉમેર્યું હતું કે, “સ્ટાફના 
કેટલાક સભ્યો ઘાયલ થયા છે અને 
હાલમાં તેઓ તબીબી સારવાર મેળવી 
રહ્યા છે.”  રોઇટર્સના ફોટોગ્રાફરના 
જણાવ્યા અનુસાર, બે એન્જિનવાળા 
વાઇડબોડી એરક્રાફ્ટની આસપાસ 
અનેક ઇમરજન્સી વાહનો પાર્ક કરેલા 
હતા, જે આંશિક રીતે નીચેના ભાગે 
નમી ગયું હતું.  લુફ્થાન્સાએ જણાવ્યું 
હતું કે, આ ઘટના બપોરે 12:45 વાગ્યે 
(10:45 જીએમટી) બની હતી, અને 
જેટ ફ્લાઇટ એલએચ450 તરીકે લોસ 
એન્જલસ માટે રવાના થવાનું હતું. 

બે સૌરાષ્ટ્રીયન યુવાન સાથે 
ઓનલાઇન ૨.૨૨ લાખની ઠગાઇ

સરથાણાના યુવાન સાથે 
લગ્નનના નામે ૪૯ હજાર 
જ્યારે વરાછાના યુવાન 
સાથે એસ્કોર્ટ સર્વિસના 
બહાને ૧.૭૩ લાખની 
ઠગાઇ
શહેરમાં રોજેરોજ લોકો 
ઓનલાઈન ઠગાઈના 
ભોગ બની રહ્યા છે

સુરત: સરથાણા અને વરાછા 
વિસ્તારમાં ઓનલાઇન ઠગબાજોએ બે 
નિર્દોષ યુવકોને પોતાની માયાજાળમાં 
ફસાવી કુલ રૂ.૨,૨૨,૮૪૮ની 
ઓનલાઇન લૂંટ ચલાવી હોવાની 
ઘટના સામે આવી છે. લગ્નની લાલચ 
આપી એક યુવક પાસેથી હજારો 
રૂપિયા પડાવવામાં આવ્યા છે, જ્યારે 
અન્ય એક કિસ્સામાં બદનામીનો ડર 
બતાવી બ્લેકમેઇલિંગ દ્વારા લાખો 
રૂપિયા ખંખેરી લેવાયા છે. આ બંને 
બનાવો અંગે સ્થાનિક પોલીસે ગુનો 
નોંધી સાયબર સેલની મદદથી તપાસ 
તેજ કરી છે.

મેટ્રિમોની એપ પર સોનલ બનીને આવેલી 
ઠગે છેતર્યો
સરથાણાની પંચવટી સોસાયટીમાં રહેતા ૨૯ વર્ષીય રત્નકલાકાર નિકુંજભાઈ 
સિહોરાએ ગઇ તારીખ ૨૫ એપ્રિલના રોજ પ્લે સ્ટોર પરથી “જોડી મેટ્રિમોની 
એપ” નામની એપ્લિકેશન ડાઉનલોડ કરી હતી. જ્યાં તેમનો સંપર્ક સોનલ 
સિયાણી સાથે થયો હતો. તેણે લગ્નની હા પાડી જુદા જુદા બહાના હેઠળ 
તેમની પાસે બે ટુકડામાં  રૂ.૪૯,૦૦૦ ઓનલાઈન ટ્રાન્સફર કરાવી લીધા 
હતા. નાણાં મળી ગયા બાદ આ મહિલાએ પોતાનો ફોન બંધ કરી સંપર્ક 
કાપી નાખ્યો હતો. છેતરાયા હોવાનો અહેસાસ થતાં યુવકે ફરિયાદ નોંધાવતા 
લસકાણા પોલીસે તપાસ હાથ ધરી છે.

એસ્કોર્ટ સર્વિસના બહાને વરાછાના યુવક 
પાસે ૧.૭૩ લાખ ખંખેરી લીધા
વરાછા રોડ સ્થિત અમરદીપ સોસાયટીમાં રહેતા અને નોકરી કરતા ૨૩ 
વર્ષીય કેનિલ સવાણી નામના યુવકને ઈ-સ્કોર્ટ સર્વિસ આપવાના બહાને 
અજાણ્યા નંબર પરથી સંપર્ક કરવામાં આવ્યો હતો. ઠગબાજોએ શરૂઆતમાં 
યુવકને ક્યુઆર કોડ મોકલી અલગ-અલગ ચાર્જ પેટે ઓનલાઈન પેમેન્ટ 
કરાવ્યું હતું. ત્યારબાદ અસલી ખેલ શરૂ કરીને આરોપીઓએ યુવકને ધમકી 
આપી હતી કે જો તે વધુ પૈસા નહીં આપે તો તેનો ન્યૂડ વીડિયો અને ફોટા 
સોશિયલ મીડિયા પર વાયરલ કરી દેવાશે. બદનામીના ડરથી યુવકે ટુકડે-
ટુકડે કુલ રૂ.૧,૭૩,૮૪૮ ગુનેગારોના ખાતામાં ટ્રાન્સફર કરી દીધા હતા. 
આખરે ભોગ બનનારે હિંમત દાખવી ફરિયાદ નોંધાવતા અશ્વિનીકુમાર 
પોલીસે કાયદેસરની કાર્યવાહી શરૂ કરી છે.

આજે વકીલો સાઈકલ અને ઈ-વ્હીકલ લઇને કોર્ટ આવશે
સુરત: આવતીકાલે વિશ્વ પર્યાવરણ 

દિવસ નિમિતે કોર્ટ સંકુલમાં આવવા 
માટે વકીલો-પક્ષકારોને સાઈકલ કે 
ઇલેકિટ્રક વાહનો પર આવવા સુરત 
જિલ્લા વકીલ મંડળે આહવાન કર્યું 
હતું. વકીલ મંડળે એક પ્રેસ યાદીમાં 
જણાવ્યું હતું કે પર્યાવરણની જાળવણી 
અને પ્રદૂષણ ઘટાડવા માટે આવતીકાલે 
તારીખ ૦૫/૦૬/૨૦૨૬ ના રોજ વિશ્વ 
પર્યાવરણ દિવસ નિમિતે મહત્ત્વપૂર્ણ 

યોગદાન આપવા વિનંતી કરવામાં 
આવી છે કે, આવતીકાલે શકય હોય 
તો વકીલો તથા પક્ષકારોએ કોર્ટ ખાતે 
આવવા અને જવા માટે સાઈકલ કે 
ઇલેકિટ્રક વાહનોનો ઉપયોગ કરવો 
અથવા સાથી વકીલ મિત્રો સાથે વાહન 
શેરિંગ કરી સાથે મળીને પર્યાવરણ 
પ્રત્યેની જવાબદારી નિભાવી એક 
સંદેશ સમાજ સુધી પહોંચાડવા વિનંતી 
કરી હતી.


